
NE VEND TE HYRJES

(si dhe rruga e doréshkrimit deri te botimi)

Librin BISEDIME MBI “HISTORIN BUJQESORE TE SHQIPNIS” gé po
sjellim pér botim, paraget vlerat e mendimit intelektual shqgiptar mbi
problematika gé ishin mé pak té trajtuara né gjysmén e paré té shekullit té
kaluar, si¢ ishte, bie fjala, ¢éshtja e tokés dhe sidomos menaxhimi i saj né
piképamje agroteknike. Autori i kétij libri, Eqrem Bej Vlora, na sjell fakte té
panjohura mbi historiné e tokés bujgésore né Shqipéri dhe sidomos
mangeésité qé jané shfaqur né té kaluarén sa i pérket mirémbajtjes sé saj, ku
spikat sidomos sistemi i kullimit dhe shkarkimit té ujérave, si njé nga
faktorét kryesor qé kané ndikuar né degradimin e tokés sé bukeés.

Autori Ekrem Vlora, duke i quajtur piképmajete e tij BISEDIME, i ka
béré njé analizé té thukté gjendjes sé tokés bujgésore, sidomos né pjesén
bregdetare té saj. Sipas tij ka gené faktori njeri dhe moskujdesi shtetéror,
shkaktarét kryesoré qé kané ndikuar né pérkegésimin e gjendjes
gjeomorfologjike té tokés bujgésore. Prandaj ai me té drejté qé né fillim e
thoté motivin dhe dedikimin e kétij libri: “KETO BISEDIMET JA U KAM
KUSHTUE GJITH ATYNE NE SHQIPNI QE TUE KERKUE PERHERE MA
TE MIREN E PERSOSUN KAN LANE MBAS DORE TE MIREN E
THJESHTE".

Libri hapet me njé letér qé autori, Eqrem Bej Vlora, i drejtohet Ministrit
t'Ekonomis Kombétare, né té cilén ai shfaq njé varg mendimesh e
sygjerimesh mbi nevojat, mundésité dhe ményrat e aplikimit t€ “nji
reforme agrare né Shqipni”. Duke e pa té arsyeshme qé ta informojé
ministrin mé detajisht “mbi hitoriné bujgésore té Shqipnis gjaté shumé
shekujsh edhe vecanérisht mbi gjéndjen e sotme bujgésore”, autori jep disa
té dhéna té vlefshme mbi potencialin hapésinor té tokés bujgésore pérgjaté
bregdetit. Sipas tij vija bregdetare, nga Vlora deri né Shkodér, nuk mund té
jeté edhe pér shumé vjet akoma, nji “hambar i begatisé bujgésore”, sig
pretendojné shumica e shqiptaréve. Kété mendim ai e mbéshtet né faktin se
se kéto jané toka “té mbushura” ase “té sjelluna”, relativisht té reja, té

fituara nga tharja e kénetave. Né formimin e kétyre tokave kané ndikuar
edhe prurjet e lumejve dhe prrojet e maleve, me nji veprimtari t€ ngadalté,
por mijvjecare, buzé detit dhe kénetave.

Autori duke gené kritik ndaj autoriteteve vendore qé nuk kishin arritur
ta menaxhojné si duhet tokén bujgésore, né njérén e merr si té miréqené
thénien e autoréve té ndryshém né kohén e romakéve se “Myzeqeja paska
gené Hambari i Romés, ndonése sipas tij “zhvillimi mijvjecaré ka ndryshue
krejt situatén. Ky ndryshim kuptohet vetém po té marrim parasysh se buza
e detit té sotmé ishte 10-15 km ma pérbrenda tokés”.

Pér ta ilustruar mendimin e tij se sa e zhvilluar ka gené bujgésia né
kohét e méhershme, autori flet pér njé zoné té€ pasur me qytete té lulézuara
si: Orikum (Pasha Limani), Billis (Ballshi), Amathia (Ploca), Apollonija
(Pojani), gé kané pasun nji kulturé té larté, e nji bujgési intensive.

Libri BISEDIME MBI ‘HISTORIN BUJQESORE TE SHQIPNIS' éshté i
ndaré né pesé kapituj dhe éshté i pajisur me té dhéna bibliografike e
faktografike qé e béjné kété botim té jeté njé burim relevant pér té gjithé ata
gé do té merren me studime mé té thelluara mbi kété problematiké. Ndarja
né kapituj i ka ndihmuar autorit qé né librin e tij té paraqgesé zhvillimin
kronologjik té historisé sé tokés bujqésore né Shqipéri, qé nga antika e deri
né kohén kur ai e shkruan kété vepér.

L

Né vitin 1998 Albert Ramaj kishte vizituar gruan e Krist Malokit, zonjé
Freya Maloki, né Graz né banesén e saj private. Gjaté bisedimeve zonja
Maloki i tregon se né biblitekén e Krist Malokit gjindet njé manuskript me
titull “Bisedime mbi "Historin bujgésore té Shqipnis'” i Ekrem bej Vlorés té
cilin ia kishte dhéné Krist Malokit. Vlora e Maloki kishin njé miqgési té miré.
Kété manuskript ia dhuron zonja Freya Maloki Albertit me kusht gé té
botohet! Njé tentim pér pérgatitjen pér botim té kétij manuspripti ishte i
kahmotshem, por realizimi po béhet tani nga ana e ITShKSh né Shkup dhe
Institutit Shqiptar (Albanisches Institut) né St. Galen.

Pas disa kontakteve qé Bejtullah Destani na i dha me familjarét e Ekrem
bej Volorés, komunikuam pér kété mundési té botimit té kétij manuskripti.
Komunikuam me stérnipin e E. Vlorés, Darling Vlora e qé¢ mé 25.10.2015 i
shkruajti Albertit kéto fjalé pér kété manuskript:

“Singerisht me dha mjaft kénaqesi fakti gé ky punim i Eqrem bej Vlorés
gjendet né duart tuaja. Sipas informacioneve té mia e kam ditur ekzistencén
e kétij punimi mbetur né doreshkrim, por jo fatin qé kishte patur. Pra nése

ekzistonte akoma apo kishte humbur pérgjithmoné. Me aq sa di Eqrem beu
duhet ta keté shkruar rreth vitit 1941/42, por nuk e botoj dot. Me pas ai u
largua dhe doréshkrimi mbeti, por shyqyr Zotit nuk paska humbur.... Me z.
Destani bisedova digka rreth doreshkrimit qé ke. Nuk e di si e ke menduar
por nése éshté shkruar né gjuhén shqipe do isha i mendimit gé ajo té
pérdorej si¢ éshté shkruar nga veté Eqrem beu, pa u redaktuar. Kjo pér
arsye sepse éshté i pari libér i tij i shkruar drejt e né gjuhén shqipe, pasi
librat e tjeré jané shkruar né gjermanisht e me pas pérkthyer né shqip. Kjo
do pérbénte njé veganti pasi késhtu kemi drejt gjuhén e tij né shqip dhe
besoj se shqipja e tij éshté mjaft e pasur dhe e bukur, pasi uné kam patur
edhe fatin té lexoj disa doréshkrime té tij.”...

Poashtu mé 09.11.2015, Darling Vlora i shkruan edhe njé heré Albert
Ramajt: “Kéto dité kam folur sérish né telefon. Sigurisht edhe pér ata éshté
mjaft kénaqgesi qé doréshkrimi i Eqrem beut té shohé dritén e botimit.
Ndérkohé nipi i tij, djali i Ainishahut (vajza e Eqrem beut) qé banon né
Vloré bashké me nénén, kété javé ose maksimumi javén qé vjen, do béjé njé
udhtim né Milano dhe shprehu déshirén, nése pér ty éshté e mundur, qé té
takohemi bashké né Milano.”

Té njéjtén kohé kishim konktaktuar edhe Tanush Frashérin pér kété
manuskript, i cili i shkruante mé 23.10.2015 Albertit kété sqarim rreth
doréshkrimit né fjalé: “Bashkeshortja ime, qé éshté mbesa e Eqrem Vlorés, e
vellajt té tij, ju falenderon pér pérpjekjet qé keni béré pér ta gjetur
doréshkrimin dhe qé po e botoni; mer pérsiper tju autorizojé botimin dhe
ju shkarkon nga pérgjegjésia e ju eviton kontakt me trashegimtarin. Suksese
né punén tuaj.”

ITShKSh dhe AI me kété libér po pasurojné fondin botues dhe po e
zgjerojné até me edicione qé drejtpérdrejt apo térthorazi ndérlidhen me
historiné dhe zhvillimin e pasurive tona natyrore. E vecanta e kétij botimi
éshté se ai po vjen pér heré té paré para lexuesit, né njé version krej
autentik dhe me njé gjuhé qé ishte né pérdorim né kohén kur u shkrua, pra
né gjysmeén e paré té shekullit té kaluar.

Albert Ramaj & Skender Asani

Shkup - St.Gallen, dhjetor 2021

Zoti Ministér,

Nga kémbimi i mendimevet qé pata me Zotniné e Juej, mbi nevojat,
mundésité dhe ményrat e aplikimit té “nji reforme agrare” né Shqipni, mo-
ra guximin me Ju parashtrue bisedimet qé vijojn:

E pashé té nevojshme, ma paré se té hyjé né thelbin e ¢éshtjes, té jap
disa shkogqitje mbi tokén qé asht objekti i kétij studimi, mbi hitoriné
bujgésore té Shqipnis gjaté shumé shekujsh edhe vecanérisht mbi gjéndjen
e sotme bujgésore.

U largova ndofta tepér nga tema qé ka qgené objekti i bisedimit me z.
Tuej edhe pér kété ju kérkoj ndjesé! Por desha, géllimisht, kété studim t'a
zgjanoj, tue pérmbledhé nji heré e miré té gjitha rrethanat e problemit agrar
té véndit toné. E dij qé kéto tregime té mija nuk jan té panjoftuna nga
shumica e njerézve gqé mirren me puné késo-dore, nuk kam zbulue pra
ndonji gja té re!

E pash vetém té nevojshme t'a plotsoj kété studim, tue tregue té gjitha
shkaqget gé e detyruén bujqsin shqiptare, té jeté, sikundér se asht sot! Desha
vecanérisht, t€ provoj, qé shtréngata e disa fuqive, qé€ jané pérmbi déshirat
dhe vullnetet njerézore, e kané shkaktue kété gjéndje té mjerueshme. Jané
pra té gabuém ata qé kujtojné se ky mjerim, né té cilin léngon bujqgésia
shqgiptare, mvaret nga vullneti i keq, ase nga mos-kujdesja e personave dhe
klasavet. Desha t'i ap fund, nji heré e miré, besimit q¢ mbretnon né Shqipni,
se gjoja kjo gjéndje mund té gjejé shérim, lehtésisht dhe me té shpejté, me
raporte theorike, me fjalé té kota as me riceta demagogjike, edhe sidomos
me shgatrrimin e gjéndjes toksore té sotme.

Qéllimi i im asht, qé té ndalohet sé paku kété heré qé po i qasemi
zgjidhjes sé kétij problemi kryesoré pér vendin toné, ndérhymja e
influencés sé kegkuptimit, té géllimit dhe té nevojés, né zgjidhjen e
problemit bujgésor.

Duhet pa dyshim nji “reformé” pér pérmirésimin e bujqésis, por duhet
nji reformé qé té pérfshijé shérimin e gjithé problemit agrar! Vetém se,
aplikimi i késaj “reforme” nuk duhet t€ merret népér kémbé, si asht bamé
deri sot, me nji thjeshtési foshnjore edhe nén shtytjen e rrymave
demagogjike. Duhet té kujtojmé, qé gjendja bujgésore e nji vendi asht
pasqyra e shkallés sé qytetnimit té pérgjitshém t'atij vendi. Zhvillimi
bujqésor mvaret dhe lidhet: me ngjarjet shekullore té vendit dhe té popullit,

nga shkalla e kulturés sé tij, dhe nga zhvillimi i tij shpirtnuer, landor,
politik dhe demografik.

Nuk pérdor data, statistika, si dhe harta té shumta, qé ndofta do kishin
lehtésuar kuptimin e késaj bisedés ma miré, mbasi jam i bindun se, askush
ma tepér se ajo Ministri, nuk mund t'i dijé e t'i keté kéto né dispozitén e vet.

Kam bindjen e ploté, Zoti Ministér, se, aplikimi i nji reforme agrare té
dobishme pér popullin shqitpar e pér interesin e ekonomisé dhe té politikés
sé vendit, nuk mvaret agé nga shpejtésija e aplikimit t'sajé, sa nga thellimi i
studimit té kétij problem, si edhe nga pregatitja e themelleve té shéndosha
paraprake pér kété reformé.

Lejohem té shpresoj, Zoti Ministér, gé ndérmjet kétyne fletéve té gjeni
dishka, g€ mund té Ju shérbejé pér kété géllim.

Né se do té ja arrij kétij qéllimi, kjo gja do té jeté pér mua shpérblimi ma
i cmueshem pér mundimin tim.

Pranoni me kété rast, Ju lutem, nderimet e mija ma té ¢queme.

Mis’i Institutit Shqiptar
pér Studime dhe Arte
(EKREM VLORA)

Tirané, mé 30. VI. 1944

Shkélgesis sé Tij
Zotit Ministér t'Ekonomis Kombtare

~14~

- Stervite pamjen me shikime t’gjana!
Vetso, po munde, ret’gjellit, kurse shkasin
Nga lindja né peréndim, nga jugu né verri!
Por tue shikue hapsinat, nalt, yénore,
Mos u harro me pamjet sall'madhshtore,
Sa mos té shofish kété tokén —
Qe lulzon nén’ kamb’t e tua!
(A. Wildgans)

KETO BISEDIMET

JA U KAM KUSHTUE GJITH ATYNE NE SHQIPNI
QE TUE KERKUE PERHERE

MA TE MIREN E PERSOSUN

KAN LANE MBAS DORE

TE MIREN E THJESHTE

~15~



KAPT. I.

PERSHKRIM I FUSHES BREGDETARE
TE SHQIPNIS

Toka e nji vendi asht dhurata pérfudimtare e zhvillimit gjoeologjik
mijvjecaré.

Shqipnija nuk ka gené, pér sa i pérket tokés sajé bujgésore, nga e cila
toké ajo pret bukén e sotme edhe begatin e ardhéshme, shum e lumtun!

Buza e detit, g¢ nga Vlona deri né Shkodér, me nji gjansi qé luen
ndérmjet 20-60km, nuk asht, e nuk mund té jeté edhe pér shum vjet akoma,
nji “hambar i begatisé bujgésore” sikudér se kujton shumica e shqiptarvet.

Dikush mundet e ndofta, té ¢udit q¢ uné e kam kufizuar tokén
bujgésore shqiptare vetém me kété fushé! Ka, pa dyshim, fusha té tjera
Shqipnija! Kéto, né mos jané ma té gjana, sigurisht jané ma pjellore dhe
bujgésia e tyne asht ma e zhvillueme. Fushat e Kosovés, té Dibrés, té
Tetovés, té Gjinokastrés dhe ajo e Vurkut té Delvinés, jané fusha bujgésore
té dorés sé paré, kané ujé pér t'i vaditur, kané godinat bujgésore mé té
mirat gé ndodhen né Shqipni. Por shumzimi i popullatés né kéto vise ka
shkaktue vetvetiu pjestimin e tokés, deri mé nji shkallé, sagé nuk mund té
zihen né gojé, pérsa i pérket “reformés agrare”, me kuptimin e pjesétimit té
tokés, (mbasi mjerisht vetém kjo trajta e reformés agrare ka gjetur pélgim
né qarqget shqgiptare)!

Edhe un nuk desha té shkoj kundra rrymés sé pérgjithéshme, prandaj
po kufizohem né studimin e fushave té bregdetit, tue pérjashtue té gjitha
fushat e tjera té Shqipnis.

Té huajt, shumé heré na e kané pérshknue kété fushé si nji “Misir i
ardhshém”, plot mundésina zhvillimi, dhe e kané lakmue edhe kur kané
mundun, kané vumé doré mbi ndonji copé té sajé! Por mua mé duket se
ata, me dashje a pa dashje, nuk kané marré parasysh shpenzimet qé kané
bamé pér shfrytzimin e késaj toke nga pikpamja ekonomike, tregtare, mbasi
kané veprue vetém me géllime politike.

~17~

probleme bujgsore. Bujqit “qé quhen té shkelun”, jo vetém gé nuk muérén
pjesé né kéto lévizje por kur erdhi rasti edhe i kundérshtuén.

Mund té thuhet se ishin shtytun prej pronarvet? Jo as pak! Se dikush
prej kétyne pronarvet pér me mos mbet rrymés sé pérgjithshme dhe me
shpresé se do té shpétojn nga konseguencat e saja, (shqiptari kujton pérheré
se ¢'do e keqe mund t'i ngjajé shokut, se asht “budall”, kurse ati veté nuk
mund t'i takoj veg se e mira se asht “i quét”), asht edhe bashkué me kéto
lévizje!

E vérteta asht se bujku nuk donte e nuk do té komprometoj até miré-
genien e tij relative se asht nénshtetas i bindun, element krujém, i stérvitun
me kujtimin e detyravet té tija. Asht i vetmi element né Shqipni qé i stérvi-
tun nga provat e jetés ka pregatitjen dhe respektin e punés, pranon udhé-
hegjen dhe ka bazat e nevojshme pér me u ba i drejtuém me dashamirsi, me
kujdes, me dijeni, me vendimatari té drejté e té forté, shtylla kryesore e jetés
ekonomike té popullit shqiptar. Edhe pér até ¢’do sakrific e banum prej
shtetit edhe prej pronarit me géllim pérmirésimi té situatés tija asht e
merituéshéme dhe asht detyré e shenit!

Nuk fola né bisedimet e kaluéme pér organizatat bujgsore té huéja né
vendin toné. Nuk asht né kompetencén t'ime t€ ¢faq mendim mbi krijimin e
tyne, mbi ményrén e vazhdimit té punimit dhe drejtimit, g¢ mundet qarqet
kompetente té déshirojné me i dhané pas késaj, ktyne organizatave
bujgsore.

Me gjithé kété, nji gja duhet té kujtoj: veprimet e E.I.LA—s kané kushtue
shumé, shumé miljona té shpenzueme me kritere shkencore, né mos me
kritere ekonomike. Veprat e krujuéme jané madhéshtore, jané pa dyshim
pér vendin, pér bujqsin dhe pér ekonomin Shqiptare té dobishme, sidomos
si pér model t'asaj gjendjes bujqsore qé andrrojmé t’a realizojmé ndonji dité.
I bani kush i bani, nuk na intereson! Sot gé gjenden né dorén e shtetit
Shqiptar asht detya joné ma e shenjté t'i ruéjm e t'i vazhdojmé nér punimet.
Pesé a gjashté mij kuintal t€ E.I.A.A-s nuk e shpétojné Shqipnin nga mun-
dimet e sigurimit té bukeés, e di, por sot dy e nesér pesé, ferma modele si
E.ILA.A. do na shpétojné ndonji dité nga barra e importit té drithit nga
jashté. Mos té gabohemi me reklama dhe me ideologjina demagogjike, tue
pjesétue kéto azjenda gé jané organizue pér produktimin me sasina té
médhaja, né prona bujgésore té vogla, ase tue i lané né heshtje té grabiten
nga pronarét e vegjél qé gjinden rreth e rrotull. Ky coptimi nuk do té japi
nesér asnji kontribut t€ dukshém pér nevojat e pérgjithshme. Krijimi i nji

azjendés si E.LLA.A nevojit shumé kohé e kushton shumé mundime krahas
dhe dijeni. Shteti né ¢do regjim gé té hyjé nesér, do té keté nevojé pér té tilla
azjenda, né dashté le t'i quéj “ciflige”, né dasht “azjenda”, né dasht
“koloze”!, veté nuk mund t'i krijojé para 10-15 vjetvet. Prandaj duhet t'i
ruejm e duhet t'i punojmé. Miré! Po me se?

Pikérisht me rinin qé duhet t€ mblidhet dhe té organizohet pér puni-
min e detyrushém, sikurse e thamé ma nalt! Dhe kétu mbarojmé propo-
nimet e mija pér nji plan pérmirésimi pesé-vjegar té bujqgsis s'one. Ky pani
nuk asht tjetér gja vegse pjesa pérgatitore e nji planit ma té gjané gé mundet
té zhvillohet mbas pesé vjetve.

Qéllimisht e kufizova projektin e pérmirsimeve qé paraqita kétu.
Shumica ndofta e kénduesve té kétyne bisedimeve do mos t'a pélqejné kété
kufizimin. Mundet t'a quajn edhe nji konservatorizmé prapanik! S’prish
puné! Punén e prish pérheré teprimi! Uné kam marré tmerin nga projektet
“pérmirésuese té botés” me fjalé bombastike dhe me proponime “sa mali”

i“”

gé ma sé fundmi “pjellin nji mi”!

Prandaj u mundova té kufizohem. Druéj se prap, jo sa desha! shpresoj
dhe uroj gé né pesé vjet té plotsohen né favor té bujqsis shqitpare, kéto
pérmirésimet qé shenova. Do jené plotésisht t€ mjaftuéshém, shpresoj dhe
uroj, qé ngjarjet dhe koha té ma lejojné kété fillimin!

Nuk dimé se ¢far do té na bjeré e ardhmja! Bota nuk drejtohet ma prej
arésyes, por i shtrohet ngjarjeve té papritura. Mundet, qé kéto ngjarje, t'a
zhdukin pérdhunisht objektin e késaj bisede. Mund té pérmbysin gjithé ato
parimet e drejtésis dhe t€ vequnis njerzore qé kané drejtue deri tash kupti-
min dhe géllimin e jetés s’oné. Mund té ngjajné gjana gé jané jasht vullnetit
dhe fuqgivet t'ona dhe gé nuk lejojné ma arsyetime e nuk pranojné gjykime
me ané té logjikés. Né se ngjan kjo pérmbysja, do té jeté nji fatkeqsi pér
gjithé popullin shqgiptar e do té keté pasoja té tmerréshme. Do shkaktojé
rrénime t€ pérheréshme né dam té pérgjithshém dhe pa nji dobi pér
kérkénd!

Uroj qé nga kéto ngjarje t€ na ru€j Zoti. Uroj qé me nji Shqipni etnikisht
dhe ekonomikisht té bashkuéme, déshirat e krahut té vllaznohen me té
drejtat e kapitalit pér me sigurue nevojat e bukeés té vendit t'oné dhe uroj qé
ky problem té zgjidhet me kénagsin e pérgjthéshme. Por, né rrethanat edhe
ma té mbara, uroj qé t€ mbretnojé mbi gjithé pasojat né Shqipni arsyeja dhe
masa né ¢do veprim! Mékambja ekonomike e nji vendit, té varfén e té
pazhvilluém, si asht ky i joné, nuk duron tronditje, nuk duron shtréngata

ase shpejtime. Mos té harrojmé se kané gené pikérisht nevjat ekonomike qé
kemi pasun, e gé kané rrjedhun nga padija e joné, nga déshira e shpejtimit
té zhvillimit toné, nga megalomanija e joné, qé na kané shkatérrue shpir-
ténisht dhe na kané varfnue materjalisht. Dhe mé sé fundi, i kané pregadid
e i kané celé rrugén hymjes sé té huéjvet! Por kéta, dihet, nuk vijné pse i
duén fort shqiptarét dhe nuk gabohen dot ma prej mendjehollsis s’'one né
interesat e tyne. Mos t’bjen me té tilla gabime prap populli shqitpar, né até
pikeé sa gé té thoté “kemi gené miré, kur kemi gené keq”.

Burimi i joné, i pakét ase i shumét, ai do gé té asht, duhet té mjaftojé
pér nevojat tona. Se kéto nevojat nuk i dikton “déshira”, por i dikton
“mundésia” e joné. Shpresat, llogarit, t¢ mbéshtetuna né méshirén ase né
nevojén e botés, pér neve kané dalé dhe do dalin pérheré té rrema. Prej vet-
vedit duhet té kérkojé pupulli shqiptar t€ shérojé pas késaj plagét qé
rrethanat e kaluéme i kan shkaktue. Né do t’a fitoj a t'a ruéj té drejtén qé té
rroj i pavarun nga fqinjt e tij, duhet ma para té japi provat e zotnisé tija né
két pamvarsin e veprés pagsore, ekonomike, pérparimtare. Me punén e tij,
me ndershmérin reale, duhet t'i vejé masén késaj liris e té rregulloj, dalé
nga dale, nji geverim té mbéshtetun mbi mendjen e té barazuém me mjetet.
Duhet t'ia pérmendi pérher vehtes se ka nji trashgim té keq nga kohnat e
kaluéme. Qindra, mijra vjet té€ rrojtun tue pérfitue nga “meraté e médhaja”
né té cilat fati e ka pas pjestue. Ka pérfitue nga rastet e mbara, nga ngjarjet e
papritura. Por ka edhe humb dy té tretat e djemvet té saj gjaté kétyne
pérpjekjeve, shumé heré té ¢quém pér sakrificat qé kan kushtue, por edhe
shumé heré té kota dhe damprurése.

Besimi né vet-vehten asht gjysma e suksesit né jeté! Kété besimin pa
dyshim populli shqiptar e ka! Por nuk e zotnon si mbas nevojave té kohés
sotme. Nuk mjafton té kujtosh se “je” dishka, pér té€ patun sukses né jetén e
sotme. Duhet t'a provosh me vepra krijuese, me pjekunin e mendjes, me
zotsin e durimit, me masé e me drejtési se “je” me té vértet dishka!

Né se fati i mbar i joni prap do na shpétojé nga rreziget qé na kané
rrethue, té kujtohemi pér t'ardhmen: “shtamba vete shumé heré né krug,
por ma sé fundi edhe thyhet”!

nﬁ dam t& pérgjithshém, dhe pa asnji dobi per kérkend!
Uroj g& nga kito ngjarje t& na rugj Zotis uroj qé mne nji
Shqipni etnikisht dhe ekonomikisht t& bashkusme, dsshirat e krahut, te -

llagnohen me 15 drejtat e kapitalit, pér me sigurue revojat e bukss &

vendit t'ons, dhe uroj qé ky problemi t2 zgjidhet, me keénagsin e per-
gjithshéme. Por, nd rrethanat edhe ma té mbara, urcj g8 i8 mbretne jé

mbi gjithe pasjonet né Shqipni, argyeja dhe masa né gdo veprim! llehmbjs
ekonomike e nji vendit, té varfeén dhe 18 pazhvilluém, si asht ky 1 Jonb,
muk duron tronditje, muk duron shtérngata ase ghpejtime, Mos & hurﬂjnﬁ,
ge kans qend piksrisht nevojat ekonomike g5 kemi pasun, e q& kang rrje-
dhun nga padija e jons, nga déshira e shpejtimit ié ehvillimit t*ons, |
nga megalomanija e jong, & na kand shga’tézml shpirténisht dhe na kand
varfnue materjalisht, Dhe ma s& fundi, 1 kang pregadit e i kang gels
rrugén hynjes sé & hudjvet! Por ksta, dihet, muk vijng pse i dutn fort
shqiptarét, dhe nuk gabohen dot ma, prej mendjehollsis s'ont ng interesat
e tyne. Nos t'a bjem me 15 tilla gabime prap popullin shqiptar ng até
piké sa q¢ 18 thotd "kemi qens mird, kur kemi qend keq".

Brumi i jons, i pakst ase 1 shumsi, si do g8 asht, duhet t&
njaftojé pér nevojat t'onas Se kéto nevojat mk i dikion "dgshira”, por
1 dikton "mndssia” e joné. Shpresat, llogarit, t& mbsshtetuna né ms=-
chirén, ase nd nevojén e botés pér meve, kan® dalt dhe ‘do dalin perhers
ts rrema. Prej vet-vedit duhet % keérkojs populli shgiptar, t& shirojé
pas késaj plagét, q¢ rrethanat e kaluéme i kan ghkaktue. W& do t'a fitoj
e t'a rugj ts drejtén q& 8 rro] i1 pamvarun nga fqinjt e tij, duhet ma 1

Pl .

